
      XXI საუკუნე– ინფორმაციის საუკუნეა, რასაც ,უდავოდ, თავისებური კორექტივები შეაქვს უცხო ენის სწავლების ტრადიციულ ფორმებში.

      თანამედროვე კომპიუტერულ ტექნიკისა და ინფორმაციის საშუალებების დანერგვას ადამიანის საქმიანობის სხვადასხვა სფეროში მივყავართ ამ საქმიანობის განხორციელების პრინციპულად ახალი ხერხების წარმოქმნამდე. ეს ხერხები ემყარება კომპიუტერული ტექნიკის უნიკალური შესაძლებლობების ფართო გამოყენებას ინფორმაციის დამუშავების, შენახვისა და წარდგენის პროცესში. ეს არის არა მხოლოდ ახალი ტექნიკური საშუალებები, არამედ სწავლბეის ახალი ფორმები და მეთოდები, ახალი მიდგომა სასწავლო პროცესისადმი. უცხო ენების სწავლების ძირითადი მიზანია სტუდებტებში კომუნიკაციური კულტურის ჩამოყალიბება და განვითარება, უცხო ენის პრაქტიკული დაუფლება.
      კომპიუტერული ტექნოლოგიები, უდავოდ, გვეხმარება ფეხი ავუწყოთ თანამედროვე სამყაროს ტენდებციებს.

      სახელმძღვანელოები იქცევა მრავალფუნქციონალურ კომპლექსად –ელეკტრონულ სახელმძღვანელოებად, რომლებშიც მასალის გადმოცემა, ტექსტური მასალის გარდა, შესაძლებლობას იძლევა წარმოვადგინოთ არა თემის ნაწილი, არამედ ინტერაქტიური მეცადინეობა. უცხო ენების სწავლების პროცესში დიდი მნიშვნელობა აქვს ელექტრონულ ლექსიკონებს. 
      ინფორმაციულ–კომუნიკაციური  ტექნოლოგიების გამოყენება განათლების სფეროში ხელს უწყობს საგანმანათლებლო ტექნოლოგიების დახვეწას, ელექტრონული სწავლების ახალი და ინფორმაციული მხარდაჭერის საშუალებების წარმოქმნას. ასეთია, მაგალითად, სიტყვის ან ტექსტის ტრანსკრიფციის პროგრამა, რომელიც შეიცავს შესაბამის სავარჯიშოებს და  საშუალებას იძლევა დავხვეწოთ წარმოთქმა.
      უნდა ღინიშნოს, რომ სწავლების კომპიუტერული ფორმა ინარჩუნებს სასწავლო პროცესის ძირითად კანონზომიერებებს.

· მეცნიერულ მიდგომას (მასალის პრეზენტაციის ხარისხის გაუმჯობესება)

· შემოქმედებითობას (ათვისების ხარისხის გაუმჯობესება)

· გაგება, მისაწვდომობა (გათვალისწინებულია დაუფლების დონე)

· თვალსაჩინოება.

     სწავლების კომპიუტერული უზრუნველყოფის შემთხვევაში სრულად არის რეალიზებული ინდივიდუალური თავისებურების გათვალისწინების პრინციპი, რადგანაც არსებობს ტემპის, სირთულის დონის, სავარჯიშოების თანმიმდევრობის არჩევის შესაძლებლობა.
      როდესაც საუბარია უცხო ენის სწავლების პროცესში ინტერნეტის გამოყენებაზე, უნდა გვახსოვდეს, რომ სწვლების წამყვანი კომპონენტებია არა მეცნიერების საფუძვლები, არამედ მეტყველების შემდეგი სახეები: აუდირება, საუბარი, კითხვა, წერა.
      თანამედროვე მიდგომა გულისხმობს კომპიუტერული სწავლების ინტეგრირებული–ტექსტური, გრფიკული, ხმოვანი ფორმების გამოყენებას.ეს ფორმები ურთიერთდაკავშირებული არიან ერთმანეთთან ცნებაში „გიპერმედია“ და შესაძლებლობას აძლევს შემსწავლელთ დამოუკიდებლად გაოიყენონ CD-ROM-ი და ინტერნეტი.ინტერნეტის გამოყენებას ,ამ შენთხვევაში, აქვს არა ერთი უპირატესობა. უპირველეს ყოვლისა ის სწავლების პროცესს სძენს მოტივაციას– შემსწავლელთ შესაძლებლობა აქვთ ისაუბრონ მთელს მსოფლიოსთან. „მსოფლიო ქსელი“ უზრუნველყოფს აუტენტური ინფორმაციის სწრაფ მოძიებას გაზეთებიდან და ჯურნალებიდან, არაფორმალლური საუბრებიდან და აგრეთვე  შემსწავლელთათვის განკუთვნოლი მასალებიდან. 
      კომპიუტერის გამოყენება შესაძლებელია უცხო ენის სწავლების საწყისი ეტაპიდანვე, განსაკუთრებით ლექსიკის სწავლების პროცესში. შეგვიძლია გამოვიყენოთ შემდეგი სახის დავალებები:

· მოცემული ასოებიდან შეადგინეთ სიტყვა

· ჩასვით სიტყვები გამოტოვებულ ადგილებში.
· უცხო სიტყვა დაუკავშირეთ თარგმანს.

· იპოვეთ სიტყვა ასოების გროვაში.

      პრაქტიკული მიზნებიდან გამომდინარე განსაკკუთრებული ყურადღება უნდა მიექცეს აუდირების, მეტყველების, წერისა და კითხვის უნარ–ჩვევების გამომუშავებას.

      კოომპიუტერული პროგრამის მეშვეობით ტექსტური რედაქტორის რეჟიმში შესაძლებელია კომუნიკაციური მიმართულების განვითარება. ამისათვის გამოიყენება 

Word–ი, რომელიც ერთ–ერთი ყველაზე სრულყოფილი პროგრამაა ტექსტური პროცესორების ჯგუფიდან.ტექსტური რედაქტორის ყველაზე მნიშვნელოვანი დიდაქტიკური მხარეა– კომუნიკაციურად მნიშვნელოვანი მოქმედებების განხორციელება ტექსტზე. 
ამ შემთხვევაში ტექსტური პროცესორი შეიძლება გამოიყენოს მასწავლებელმა ორი ძირითადი მიმართულებით: როგორც სავარჯიშოების შექმნის ინსტრუმენტი და როგორც სტუდენტების საქმიანობის სტიმულირების ინსტრუმენტი თავად შექმნან ტექსტი. ამისათვის შეიძლება გამოვიყენოთ შემდეგი სახის დავალებები:
· დაბეჭდეთ ტექსტი და შეიტანეთ მასში ცვლილებები.

· შეამოკლეთ ტექსტი და დატოვეთ მხოლოდ მნიშვნელოვანი ინფორმაცია.

· იპოვეთ და გამოყავით ტექსტში პასუხები შემდეგ კითხვებზე.

· აღადგინეთ წინადადების სწორი წყობა.

· ტექსტში არ არის სასვენი ნიშნები, დიდი ასოები, სიტყვებს შორის დაშორებები. აღადგინეთ ისინი.
· იპოვეთ და გამოყავით პასიური კონსტრუქციები.

· შეადგინეთ ტექსტი (მისალოცი ბარათი, ანკეტა, ბიოგრაფა, რეფერატი).

      ინფორმაციული ტექნოლოგიები შესაძლებლობას გვაძლევენ გადავწყვიტოთ ისეთი მნოშვნელოვანი ამოცანა, როგორიც არის აუდირების უნარ–ჩვევების გამომუშავება. ერთ–ერთი მეთოდური მოთხოვნაა, ამ მხრივ, სასწავლო მასალის აუტენტურობა. ეს ამოცანა
მაცწავლებელმა შეიძლება გადაწყვიტოს ინტერნეტის ხმოვანი რესურსების ან სპეციალურად დამუშავებული კომპიუტერული პროგრამების გამოყენებით.
      უცხო ენის სწავლების ძირითადი მიზანია– კომუნიკაცია, რომელიც მიიღწევა ლექსიკური მარაგის გაფართოებითა და გრამატიკული უნარ–ჩვევების ჩამოყალიბებით. ამ შემთხვევაში მიზანშეწონილია შემსწავლელი კომპიუტერული პროგრამების გამოყენება, საუბრები on-line რეჟიმში.

     უცხო ენის სწავლების პროცესი არ შეიძლება დავიყვანოთ მხოლოდ სტუდენტთა სამეტყველო და ლინგვისტური კომპეტენციის ჩამოყალიბებამდე. თანამედროვე  პირობებში უცხო ენის სწავლებამ უნდა უზრუნველყოს უცხო ქვეყნის კულტურაში შესვლა.ზოგიერთი თემის (როგორებიც არის ოტელში, მოგზაურობა, არჩევანის თავისუფლება) დამუშავების დროს შეიძლება შევთავაზოთ სტუდენტებს პროგრამა  Tolk to me– თან მუშაობა, რომელსაც გააჩნია მეტყველების ამოცნობის ფუნქცია, ამ პროგრამის საიტის  www.google.com მეშვეობით მოსახერხებელია ვირტუალური ექსკურსიის ჩატარება შესასწავლი ენის ქვეყანაში და დიალოგის რეჟიმში სამეტყველო კონსტრუქციების დამუშავება. დამოუკიდებელ სამუშაოდ მიეცეთ ვიდეოპრეზენტაციის მომზადება შესასწავლი ენის ქვეყნის მიხედვით.
      სტუდენტების გააქტიურებისათვის  სასურველია გამოვიყენოთ ისეთი ინტერნეტ–რესურსები, როგორებიც არის

· ელექტრონული ფოსტის წარმოება, რომელიც საშუალებას აძლევს სტუდენტს გამოიყენოს თანამედროვე ცოცხალი ენა, ოპერატიულად მიიღოს საჭირო ინფორმაცია.

· მონაწილეობის მიღება ტელეკომუნიკაციურ პროექტებში, რაც ზრდის ენის დაუფლების შესაძლებლობებს, ანვითარებს სტუდენტთა მსოფლმხედველობას ზოგადად.

· მონაწილეობა მიიღოს ტექსტურ და ხმოვან ჩატში. კომუნიკაციის ეს სახეობა ბევრად მეტ ინტერესს იწვევს შემსწავლელთა შორის. 

თუმცა ამით როდი ამოიწურება ინტერნეტ–რესურსების შესაძლებლობები. ყურადღება გვინდა გავამახვილოთ ვირტუალური საგანმანათლებლო პლატფორმის  moodle–ის შესაძლებლობებზე უცხო ენის სწავლების დროს. 

თვით სისტემის  შემქმნელების განმარტებით, moodle–არის პროგრამული პროდუქტი, რომელიც  იძლევა კურსების, web– გვერდების შექმნის შესაძლებლობას ინტერნეტზე დაყრდნობით. 
      უცხო ენების სწავლებას, როგორც კომუნიკაციური ჩვევების განვითარების სფეროს, გააჩნია უნიკალური თავისებურება. ის მოითხოვს სოციალურ ურთიერთქმედებას, როგორც მასწავლებელსა და სტუდენტს შორის, ასევე თვით სტუდენტებს შორის. კომპიუტერი დიდი ხნის განმავლობაში აღიქმებოდა, როგორც ინსტრუმენტი გარკვეული უნარჩვევების  გამოსამუშავებლად. როგორიც არის საუბარი და წერა. კომპიუტერული ტექნოლოგიების უკანასკნეკმა მიღწევებმა(მაღალსიჩქარიანი ინტერნეტი, დიდი მოცულიბის მეხსიერების მოწყობილობა, Web 2.0 გამოჩენა) შესაძლებელი გახადეს მუშაობის ორგანიზაციის ისეთი ფორმების გამოყენება, როგორიც არის ბლოგები. ყველა მომხმარებელს შეუძლია მონაწილეობა მიიღოს სოციალურ ქსელებში, ონლაინ–საზოგადოებებში, ე.ი. სხვადასხვანაირად განახორციელონ თავიანთი მოქმედების კონტროლი ქსელში.
      თუმცა გადაუწყვეტელი რჩება ყველა ამ ფორმის ინტეგრაცია ერთ სივრცეში, სადაც მასწავლებელს შეეძლება გააკონტროლოს სტუდენტის მიერ შესრულებული დავალებები, შეაფასოს მისი ნამუშევარი, რაც მთავარია, არსებობდეს სივრცე, სადაც ცალკეულ სტუდენტებს, ჯგუფებს და მასწვლებელს შეეძლებათ იმუშაონ ერთობლივად.
      გარდა ამის moodle სისტემის გამოყენება გვეხმარება მკვეთრად გავზარდოთ კომუნიკაციის დრო და ინტენსიურობა საგანმანათლებლო სივრცეში. მარტივად რომ ვთქვად, შევმნათ ვირტუალური კლასი, რომელიც იმუშავებს 24 საათის განმავლობაში 7 დღე კვირაში.ერთობლივი საქმიანობის წარმატების ძირითადი პირობაა ვირტუალურ კლასში მხოლოდ უცხო ენის გამოყენება. მასწავლებელსა და სტუდენტს ფიზიკური კლასგარეშე ურთიერთობისათვის გააჩნიათ თავისუფალი დრო.  მასალები ორგანიზებულია,  მრავალფეროვნად და საინტერესოდ (აუდიო– და ვიდეოფაილების ჩასმა, ინტერაქტიური ფორმის მაქსიმალური გამოყენება).
      ყოველივე ზემოთჩამოთვლილი მეტად მნიშვნელოვანია შემსწავლელთა ლინგვისტური და საგანმანათლებლო დონის ასამაღლებლად. ეს კი, უდავოდ, დაეხმარება მათ აქტიურად იარსებონ ინფორმაციის სამყაროში.
      ამრიგად, უნდა აღინიშნოს, რომ ინფორმაციული ტექნოლოგიების გამოყენებას განათლების სფეროში უკავშირდება:

· განათლების ხარისხის გაზრდას;

· ტექნოლოგიების რეპერტუარის, სწავლების მეთოდებისა და საშუალებების გაფართოებას;

· ელექტრონული სწავლების ახალი ფორმების წარმოქმნას;

· საგანმანათლებლო მომსახურების ფართოდ გამოყენების უზრუნველყოფას;

· დისტანციური განათლების განვითარებას.

რადგანაც ინტერნეტს გააჩნია ელექტრონული საშუალებების გამოყენების დიდი პოტენციალი უცხო ენების სწავლების პროცესში, ის აქტიურად უნდა დაინერგოს სასწავლო პროცესში.

